
TO‘QIMACHILIK 
KORXONALARIDA TEJAMKOR 
ISHLAB CHIQARISHNI 
TASHKIL ETISHDA MEHNAT 
RESURSLARI VA ISHLAB 
CHIQARISH QUVVATLARIDAN 
FOYDALANISH 
SAMARADORLIGI

Yaxyayeva Inobat Karimovna
TDIU dotsenti, PhD. 

Annotatsiya: ushbu ilmiy maqolada to‘qimachilik korxonalarida tejamkor ishlab chiqarish rejasining bajarilishida jamoaning 
har bir a’zosi hissasi bilan mahsulot ishlab chiqarish hajmining ortishi, ishlab chiqarish quvvatlaridan va mehnat resurslari-
dan oqilona foydalanishning asosiy ko‘rsatkichlari tahlil qilingan. Ushbu maqola tejamkor ishlab chiqarish mavzusi doirasi-
dagi ilmiy ish natijasi talqin etilgan.

Kalit so‘zlar: to‘qimachilik korxonasi, mehnat resurslari, ishlab chiqarish quvvati, ishlab chiqarish texnologiyasi, ishlab 
chiqarishni mahalliylashtirish tejamkor ishlab chiqarish.

Аннотация: в данной научной статье проанализированы основные показатели увеличения объема производства, 
рационального использования производственных мощностей и трудовых ресурсов с вкладом каждого члена кол-
лектива в выполнение экономичного производственного плана на текстильных предприятиях. Данная статья ин-
терпретируется как результат научной работы в рамках темы бережливого производства.

Ключевые слова: текстильное предприятие, трудовые ресурсы, производственные мощности, технология произ-
водства, локализация производства, рентабельное производство, воспроизводство.

Abstract: in this scientific article, the main indicators of the increase in the volume of production, the rational use of pro-
duction capacities and labor resources with the contribution of each member of the team in the implementation of the 
economic production plan in textile enterprises are analyzed. This article is interpreted as a result of scientific work within 
the topic of lean production.

Key words: textile enterprise, labor resources, production capacity, production technology, production localization cost-ef-
fective production.

To‘qimachilik korxonasining asosiy salohiyati xodimlardan iborat. G‘oyalar qanchalik yaxshi bo‘lmasin, eng 
yaxshi texnika-texnologiyalar mavjud bo‘lmasin, malakali xodimlarsiz yuqori natijalarga erishib bo‘lmaydi. Ish-
lab chiqarish samaradorligini oshirishda inson omilining ahamiyati doimiy ravishda jamiyat ega bo‘lgan har bir 
ishchi kuchi salohiyatining oshib borishi bilan bog‘liq. Shuning uchun ham to‘qimachilik korxonalarida kadrlar 
siyosatining ishlab chiqilishiga alohida e’tibor qaratiladi. Chunki, kadrlar siyosati orqali korxona kadrlarining 
barcha imkoniyatlari o‘rganib chiqilib, ularni to‘g‘ri joylashtirish yo‘llari ishlab chiqiladi, u orqali xodimlar holati 
tahlil etilib, ularning salohiyati aniqlanadi.

O‘zbekiston Respublikasi Prezidentining 2019-yil 16-sentyabrdagi “Yengil sanoatni yanada rivojlantirish 
va tayyor mahsulotlar ishlab chiqarishni rag‘batlantirish chora-tadbirlari to‘g‘risida”gi PQ-4453-son qarori bilan 
“Xom ashyoni chuqur qayta ishlash asosida bozor talablaridan kelib chiqqan holda yuqori qo‘shilgan qiymat-
ga ega to‘qimachilik va tikuv-trikotaj mahsulotlarni ishlab chiqarish va eksport qilishning 2020–2025-yillarga 
mo‘ljallangan maqsadli parametrlari” tasdiqlandi [2]. 

Ishchi kuchining salohiyati deganda korxonadagi ishchi-xizmatchi xodimlarning o‘z qobiliyatlarini amalga 
oshira olish imkoniyatlari tushuniladi. Xodimlar salohiyatiga xodimlarning yoshi, jinsi, bilimi, malakasi, ma’lumo-

Sti, ish staji va boshqa ko‘plab omillar ta’sir qiladi. Ushbu omillarning ta’sirini tahlil etish orqali kadrlar salohiyati-

ning holatini baholash mumkin. Umuman olganda, kadrlarni tahlil etishda dastlab korxonada kadrlarning to‘g‘ri 
joylashtirishni tahlil etish vazifalariga alohida e’tibor qaratiladi. Ushbu ish jarayonida asosiy e’tibor xodimlarni 
oqilona va samarali taqsimlash, son va sifat jihatdan foydalanish masalalariga qaratiladi. Son jihatdan qaralgan-
da, ishlovchilarning umuman korxona bo‘yicha yoki bo‘limlar bo‘yicha yetarliligi ishlab chiqarish vazifalarining 
hajmi va mehnat jamoasining imkoniyatlaridan kelib chiqqan holda aniqlanadi. Sifat jihatdan esa, bajarilayot-
gan ishlarning murakkabligiga, ishlovchilarning kasb-malakasining mos kelishi darajasiga qarab aniqlanadi. 
Shu sababli to‘qimachilik korxonalarida tejamkor ishlab chiqarishni tashkil qilishda mehnat resurslari va ishlab 
chiqarish quvvatlaridan samarali foydalanish yo‘llarini o‘rganish doimo dolzarb bo‘lib hisoblanadi.

To‘qimachilik korxonalarida yo‘l qo‘yilgan ish vaqtidan yo‘qotishlarni o‘rganishda ishchilar sonini kamayishi 
hisobiga ish vaqtini kamayishini aniqlash, shuningdek, ish vaqtidan yo‘qotishlarni sabablarini aniqlash kerak 
deb hisoblaymiz. Ishchilarning son jihatdan ta’minlanganligi bilan bir qatorda, ularni sifat tarkibini ham o‘rganish 
lozim va u umumta’lim, kasb-malaka darajalari, jinsi yoshi va ishlab chiqarish ichki tuzilmalari bilan ifodalanadi.

Ishchi kadrlarni oqilona tarzda boshqarish ishlab chiqarish jarayonining to‘xtovsizligini, ishlab chiqarish 
rejalarini va jarayonlarini “Osboron tekstil” MChJ korxonasi misolida ko‘rib chiqamiz (1-jadval).

1 - j a d v a l: “Osboron tekstil” MChJ korxonasida 2019–2021-yillarda mehnat resurslari bilan ta’minlanganlik 
holati

№ Xodimlar guruhi 2019-y. 2020-y. 2021-y. 2021-yil 2019-yilga nisbatan, %

1. Jami 1051 1048 1026 97,6

2. Shu jumladan:
Asosiy faoliyatda band bo‘lgan xodimlar 1036 1034 1013 97,8

3.
Shundan:
Ishchilar
Xizmatchilar

862
174

860
174

833
171

96,6
98,3

4.
Shulardan:
Rahbarlar
Mutaxassislar

48
126

49
125

47
124

97,9
98,4

5. Asosiy bo‘lmagan faoliyatda band xodimlar 15 14 13 86,7

1-jadvaldagi ma’lumotlardan ko‘rinishicha, asosiy faoliyatda band bo‘lgan xodimlar soni hisobot yilida re-
jaga nisbatan 98,0 %ni, o‘tgan yilga nisbatan esa 97,8 %ni tashkil qildi. Ishchilar soni o‘tgan yilga nisbatan 
97,6 %ni, rejaga nisbatan 96,9 %ni tashkil etgan, ya’ni 0,7 %ga qisqargan. Qolgan kategoriyalar bo‘yicha ham 
xodimlar sonining kamayishi kuzatiladi. Bu shuni bildiradiki, tahlil qilinayotgan korxonada ishlab chiqarishni 
rivojlantirish asosan ekstensiv omillar ta’siri ostida bo‘lmoqda. 

Ishchilarning kasb va malaka darajasining tahlili mutaxassislik va malakasi bo‘yicha haqiqatdagi sonini 
uchastka, brigada va butun ish hajmi turlari bo‘yicha bajarishga kerak bo‘ladiganlar soniga solishtirish orqali 
amalga oshiriladi. Shunda har bir kasb bo‘yicha ishchilar tanqisligi yoki ortiqligi kelib chiqadi. Korxonaning ishchi 
kuchi bilan ta’minlanishini tahlil qilishda eng mas’uliyatli bosqichi bo‘lib, uning harakatini o‘rganish hisoblanadi.

Ishlab chiqarish kuchlarini o‘rganish va uning darajasini mehnat unumdorligi darajasi bilan solishtirish 
orqali, ularning farqi 7,58 %ni tashkil qilishi aniqlandi. Bu farq, har bir ishlovchiga to‘g‘ri keladigan o‘rtacha 
mahsulot ishlab chiqarish hajmini o‘sish ichki imkoniyati bo‘lib, uni faqat ishlab chiqarishning texnik darajasini 
ko‘tarish, ishlab chiqarish va mehnatni tashkil qilish va boshqarishni takomillashtirish, ishlab chiqarish tuzilma-
sini takomillashtirish orqali amalga oshirish mumkin (2-jadval).

2-jadval ma’lumotlaridan ko‘rinib turibdiki, to‘qimachilik sanoati korxonalarida ishchi kuchining qo‘nimsizlik 
koeffitsiyenti 2019-yilga nisbatan 2021-yilda 3,6 %ga yuqori, ammo 2019-yilga nisbatan 6,5 %ga past. Tahlil 
jarayonida qo‘nimsizlik koeffitsiyentining 2021-yilda 2019-yilga nisbatan pasayishiga olib kelgan sabablarni 
sinchkovlik bilan o‘rganish zarur, chunki ishchi kuchining qo‘nimsizligi o‘ta yuqori bo‘lishi korxona faoliyatining 
samaradorligiga salbiy ta’sir etadi.

Shunday qilib, korxonaning ishchilar bilan ta’minlanganlik ko‘rsatkichlari, ulardan foydalanish darajasini tav-
siflamaydi, ammo tabiiyki, ishlab chiqarilayotgan mahsulot hajmiga ta’sir etadigan asosiy omillardan hisoblanadi. 

2 - j a d v a l: “Osboron tekstil” MChJ korxonasida 2019-2021-yillarda ishchi kuchining harakati
Ko‘rsatkichlar 2019-yil 2020-yil 2021-yil

Ishga qabul qilinganlar 62 65 63
Ishdan bo‘shaganlar 92 79 82
Shu jumladan:
O‘qishga 6 5 7
Harbiy xizmatga 11 9 10
Nafaqa va boshqa sabablarga ko‘ra 9 8 10
O‘z xohishiga ko‘ra 62 53 52
Mehnat intizomini buzganligi uchun 3 4 2
Ishchilarning ro‘yxat bo‘yicha o‘rtacha soni 1064 1022 1026
Aylanish koeffitsiyenti:
Qabul bo‘yicha, % 5,8 6,3 6,4
Ketish bo‘yicha, % 8,6 7,7 8,3
Qo‘nimsizlik koeffitsiyenti, % 6,1 5,5 5,7

To‘qimachilik korxonalarining ishlab chiqarish quvvati belgilangan mahsulot turlari bo‘yicha eng ko‘p mah-
sulot ishlab chiqarish hajmiga o‘rnatilgan jihozlardan, bino va inshootlardan, ishlab chiqarishga ilg‘or texnologi-
yani qo‘llash, mehnatni unumli tashkil etish va jihozlar unumdorligidan to‘liq foydalanish orqali erishishni belgi-
laydi. Demak, korxona quvvati ishlab chiqarish dasturi bo‘yicha belgilangan mahsulot hajmidan yuqori bo‘ladi.

Mahsulot ishlab chiqarishdan olingan natijalarni korxona quvvati bilan solishtirish korxonaning mahsulot 
hajmini oshirish bo‘yicha ichki imkoniyati haqida ma’lumot beradi. To‘qimachilik sanoatiga tegishli korxonalarn-
ing ham ishlab chiqarish quvvatlarini hisoblashda ularning o‘ziga xos jihatlarini hisobga olish maqsadga mu-
vofiqdir.

To‘qimachilik sanoatida, masalan yigiruv va to‘quv korxonalarida ishlab chiqarish quvvatini oxirgi o‘timdagi 
jihozlarning quvvati bilan, ya’ni yigiruvda yigiruv urchuqlari, to‘quvda – to‘quv stanoklari bo‘yicha hisoblana-
di. Bu shunga asoslanadiki, korxonada oxirgi o‘timning quvvatidan ortiq miqdorda mahsulot ishlab chiqarish 
imkoniyati bo‘lmaydi. Korxonaning ishlab chiqarish quvvati mahsulot ishlab chiqarish dasturida belgilangan 
assortiment turi uchun hisoblanadi, chunki assortiment turi o‘zgarsa, quvvat ham o‘zgaradi.

Korxonaning ishlab chiqarish quvvati o‘zgarmaydigan kattalik emas. Yangi texnikani joriy etish, texnologik 
jarayonni takomillashtirish, ishlab chiqarishni va mehnatni tashkil etishni yaxshilash va boshqa tadbirlar o‘z-
o‘zidan quvvatni qayta ko‘rib chiqishni taqozo etadi.

Dastgohlar − asosiy ishlab chiqarish fondlarining eng faol qismi hisoblanib, uning salmog‘ining ortishi ijobiy 
holat hisoblanadi. Tahlil jarayonida asosiy ishlab chiqarish fondlari faol qismini o‘rtacha yillik qiymatini hisoblash 
bilan birga, korxonaning mashina va dastgohlar bilan ta’minlanganlik darajasi ham tahlil qilinishi kerak, deb 
hisoblaymiz.

Fikrimizcha, tahlil ishlarini amalga oshirishda ishlab chiqarishni mexanizatsiyalashtirish va avtomatlashti-
rish darajasini oshirishga imkon beruvchi tadbirlarni bajarish darajasi, shuningdek mashina va dastgohlarning 
har bir guruhi bo‘yicha ularning umumiy hajmdagi ilg‘or, yangi, unumdorligi yuqori dastgohlarning salmog‘ini 
hamda dastgohlarning umumiy qiymatida avtomatlashtirilgan dastgohlarning, o‘lchov asboblarning, shuning-
dek, modernizatsiyalashtirilgan dastgohlarning ulushini aniqlash maqsadga muvofiqdir.

Ushbu ko‘rsatkichlar bo‘yicha hamda boshqa asosiy fondlarning texnikaviy darajasini baholovchi ko‘rsat-
kichlar bo‘yicha hisobot davri ko‘rsatkichlari reja ko‘rsatkichlari bilan taqqoslash hamda korxonaning ishlab 
chiqarish dastgohlari bilan ta’minlanganlik darajasini hamda ulardan foydalanish samaradorligini tahlil qilgani-
mizda ularni ishlab chiqarish jarayonida ishtirok etishiga ko‘ra guruhlarga ajratishni maqsadga muvofiqdir, deb 
hisoblaymiz.

X U L O S A
To‘qimachilik korxonalarida resurs tejamkor ishlab chiqarishni tashkil etishda mehnat salohiyatining o‘rni 

katta. Shundan kelib chiqqan holda, to‘qimachilik korxonalarida mehnat resurslaridan foydalanishni yaxshilash 
hisobiga, mahsulot ishlab chiqarish hajmini oshirish imkoniyatlari va mazkur yo‘nalishda korxonada amalga oshi-
rilishi kerak bo‘lgan vazifalar, xususan, korxonada ish vaqtidan yo‘qotishlarni tugatish, ishchilarning mehnatga 
bo‘lgan munosabatini yaxshilash va mehnat unumdorligini o‘stirish hamda kadrlar tarkibini yaxshilash va ish-
chilar kiradi.

STo‘qimachilik korxonalarida ishlab chiqarish vositalaridan foydalanish samaradorligini oshirishda, yangi 

ish joylarini jihozlash, asbob-uskunalardan va ish vaqtidan unumli foydalanish, asbob-uskunalar unumdorligini 
oshirish, asosiy ishlab chiqarish fondlari tarkibini yaxshilash hisobiga, mahsulot ishlab chiqarish hajmini oshirish 
ichki imkoniyatlari mavjud. Resurs tejamkor ishlab chiqarishni tashkil etishda, to‘qimachilik sanoati mahsulotlari 
tannarxida xom ashyo va materiallar salmog‘ining yuqori ekanligidan kelib chiqqan holda, korxonada material-
lar sarfi me’yorini kamaytirish, xom ashyo va materiallarning zamonaviy turlaridan foydalanish omillari hisobiga 
mahsulot ishlab chiqarish hajmini oshirish mumkin.

Sotilmagan mahsulot hajmini kamaytirish hisobiga sotish hajmini oshirish imkoniyatlari sifatida jo‘natilgan 
tovar mahsuloti bo‘yicha rejadan ortiqcha qoldiqni kamaytirish hamda tayyor mahsulotni rejadan ortiqcha zaxi-
ralarini kamaytirish kerakligini ham, mazkur yo‘nalishda amalga oshirilishi kerak bo‘lgan asosiy vazifalar sifatida 
belgilashimiz mumkin.

